ԱՄՓՈՓԱԹԵՐԹ

«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ
	1. Արդարադատության նախարարություն
	02.06.2023թ.

	
	N 01/27.1/27881-2023

	Դիտողություններ և առարկություններ չկան:
	Ընդունվել է

	  2. Արտակարգ իրավիճակների նախարարություն
	20.04.2023թ.

	
	N 01//2440-2023

	Դիտողություններ և առարկություններ չկան:
	Ընդունվել է

	3. Ֆինանսների նախարարություն
	28.04.2023թ.

	
	N 01/34-1/8399-2023

	Դիտողություններ և առարկություններ չկան:
	Ընդունվել է

	4. Աշխատանքի և սոցիալական հարցերի նախարարություն
	03.05.2023թ.

	
	N ՆՄ/ԱԳ-1-4/10677-2023

	Գրության կապակցությամբ հայտնում եմ, որ ըստ ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ կատարելու մասին» օրենքի նախագծի հիմնավորման՝ դրա ընդունման նպատակը (անհրաժեշտությունը) «Զինվորական ծառայության և զինծառայողի կարգավիճակի մասին» օրենքի 39-րդ հոդվածի 4-րդ մասով սահմանված կարգով թափուր զինվորական պաշտոնին աշխատանքային պայմանագրով ժամանակավորապես նշանակված՝ զինվորական ծառայության մեջ չգտնվող և 2022 թվականի սեպտեմբերի 13-ին առաջնագծում ինժեներական աշխատանքների իրականացման ժամանակ հակառակորդի նախահարձակ հրետանակոծության հետևանքով զոհված անձին Զինծառայողների ապահովագրության հիմնադրամի շահառու դարձնելն է։

Նախագծի ընդունման դեպքում ստացվում է, որ աշխատանքային պայմանագրով ժամանակավորապես զինվորական պաշտոն զբաղեցնող՝ զինվորական ծառայության մեջ չգտնվող անձը զինծառայող է համարվում միայն զոհվելու կամ ֆունկցիոնալության ծանր (1-ին խմբի) կամ  խորը (2-րդ խմբի) սահմանափակումով հաշմանդամություն ունենալու դեպքում։ 

Խնդիրը կարգավորված չէ նշված անձի՝ ֆունկցիոնալության միջին (3-րդ խմբի) սահմանափակումով հաշմանդամություն ունեցող անձ ճանաչվելու դեպքում, այդ թվում՝   եթե այդ կարգավիճակը նա ձեռք բերի հետագայում՝ քննարկվող աշխատանքը կատարելու հետևանքով հիվանդություն ձեռք բերելու կամ վնասվածք ստանալու դեպքում։ 

Խնդրահարույց է նաև այդ անձի կենսաթոշակի իրավունքի իրացման պայմանները․ արդյո՞ք աշխատանքային պայմանագրով ժամանակավորապես զինվորական պաշտոն զբաղեցնելու ժամանակահատվածը համարվելու է զինվորական ծառայության, թե՝ աշխատանքային գործունեության ժամանակահատված։ Մասնավորապես «Պետական կենսաթոշակների մասին» օրենքի 3-րդ գլխի համաձայն՝ զինվորական կենսաթոշակի իրավունք ունեն զինածառայողները, ովքեր սահմանված կարգով արձակվում են զինվորական ծառայությունից (տվյալ դեպքում անձը և Պաշտպանության նախարարությունը գտնվում են աշխատանքային հարաբերությունների մեջ և անձը ազատվելու է աշխատանքից)։

Մյուս կողմից, «Պետական կենսաթոշակների մասին» օրենքի 31-րդ հոդվածի 1-ին մասի 1-ին կետի համաձայն՝ զինվորական ծառայության ստաժում օրացուցային հաշվարկով հաշվառվում են համապատասխան մարմինների համակարգերի հրամանատարական և ոչ հրամանատարական (սպայական, ենթասպայական, շարքային) կազմերի պաշտոններում զինծառայության ժամանակահատվածները։ Զինվորական ծառայության ստաժի արտոնյալ հաշվարկ է նախատեսված մարտական գործողություններ կամ հատուկ առաջադրանք կատարելիս հիվանդություն ձեռք բերած կամ վնասվածք ստացած զինծառայողների անընդհատ բուժման ժամանակահատվածների, հակառակորդի հետ շփման գծում մարտական հերթապահության իրականացման ժամանակահատվածների համար և այլն։

Այսինքն, կենսաթոշակի իրավունքն իրացնելիս աշխատանքային պայմանագրով ժամանակավորապես զինվորական պաշտոն զբաղեցնող (համարվում է զինծառայության ստաժ), սակայն զինվորական ծառայության մեջ չգտնվող անձը չունի զինվորական կենսաթոշակի իրավունք, քանի որ զինծառայող չէ։ 

Ստացվում է՝ զոհվելու կամ ֆունկցիոնալության ծանր (1-ին խմբի) կամ  խորը (2-րդ խմբի) սահմանափակումով հաշմանդամություն ունեցող անձ ճանաչվելու դեպքում այդ անձը հիմնադրամի շահառու է դառնում՝ համարվելով զինծառայող, իսկ տվյալ աշխատանքները կատարելիս ձեռբերած հիվանդության կամ ստացած վնասվածքի հիմքով ֆունկցիոնալության միջին (3-րդ խմբի) սահմանափակումով հաշմանդամություն ունեցող անձ ճանաչվելու կամ այդ զինվորական պաշտոնը զբաղեցնելու դեպքում նա չի օգտվում զինծառայողների համար սահմանված որևէ սոցիալական երաշխիքից։

Այսպիսով, ընդհանրապես պարզ չէ «Զինվորական ծառայության և զինծառայողի կարգավիճակի մասին» օրենքի 6-րդ բաժնի դրույթների կիրառությունը այս անձանց դեպքում։ 

Ելնելով վերոգրյալից՝ առաջարկում եմ շրջանառվող նախագծին կցել նոր նախագիծ և դրանով հստակեցնել «Զինվորական ծառայության և զինծառայողի կարգավիճակի մասին» օրենքի 39-րդ հոդվածի 4-րդ մասով սահմանված կարգով թափուր զինվորական պաշտոնին աշխատանքային պայմանագրով ժամանակավորապես նշանակված՝ զինվորական ծառայության մեջ չգտնվող անձանց սոցիալական երաշխիքների ծավալը՝ համապատասխան լրացում կատարելով «Զինվորական ծառայության և զինծառայողի կարգավիճակի մասին» օրենքի 6-րդ բաժնի համապատասխան հոդված(ներ)ում կամ 72-րդ հոդվածում (նշելով այն սոցիալական երաշխիքները, որոնց մասով Պաշտպանության նախարարությունը նպատակահարմար է գտնում, որ տվյալ անձը համարվի զինծառայող)։
	Չի ընդունվել

Խնդիրն այն չէ, որ նշված անձը համարվելու է զինծառայող, քանի որ նույն օրենքը տարածվում է զինվորական ծառայության մեջ չգտնվող ևս մեկ` կամավոր հիմունքներով մարտական գործողություններին մասնակցած անձի վրա: Օրենքում կարգավորումը սահմանված է բացառապես անձանց այն շրջանակը հստակեցնելու տրամաբանությամբ, որոնց վրա տարածվում է օրենքի գործողությունը: Ինչ վերաբերում է աշխատանքային պայմանագրով ժամանակավորապես զինվորական ծառայության պաշտոն զբաղեցնողների ստաժին և սոցիալական երաշխիքներին, ապա այդ ժամանակահատվածը համարվում է աշխատանքային, այլ ոչ թե զինվորական ստաժ, իսկ «Զինվորական ծառայության և զինծառայողի կարգավիճակի մասին» օրենքի 6-րդ գլխի դրույթները չեն տարածվում նշված անձանց վրա:

	5. Ներքին գործերի նախարարություն
	20.04.2023թ.

	
	N 43/21/49080-2023

	Դիտողություններ և առարկություններ չկան:
	Ընդունվել է

	6. Ազգային անվտանգության ծառայություն
	25.04.2023թ.

	
	N 11/624

	Դիտողություններ և առարկություններ չկան:
	Ընդունվել է

	7. Զինծառայողների ապահովագրական հիմնադրամ
	11.05.2023թ.

	
	N Ե-ԶԱՀ-2023-77

	1. «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» 2016 թվականի դեկտեմբերի 15-ի ՀՕ-245-Ն օրենքի (այսուհետ' Օրենք) 4-րդ հոդվածում.

1) 5-րդ մասի 1֊ին կետում «ավարտից» բառից հետո լրացնել «կամ սույն հոդվածի 6-րդ մասի համաձայն հատուցման գումարները վճարված համարվելուց կամ վճարումը դադարեցվելուց» բառերը,

2) 6֊րդ մասի`

ա. առաջին նախադասությունում «փոփոխություն, ապա» բառերից հետո լրացնել «հաշվարկվում է» բառը, իսկ «վերահաշվարկվում է` Հիմնադրամի խորհրդի սահմանած կարգով» բառերը հանել,

բ. երկրորդ նախադասությունում «վերահաշվարկի» բառը փոխարինել «հաշվարկի» բառով,

գ. 2-րդ կետում «ապա» բառից հետո լրացնել «Հիմնադրամի խորհրդի սահմանած կարգով» բառերը, իսկ «տարբերությունը:» բառից հետո լրացնել նոր նախադասություն` հետևյալ բովանդակությամբ.

«Ընդ որում, սույն կետում նշված դեպքում հատուցման գումարների վճարումը դադարեցվում է սույն կետում նշված գումարների տարբերությունը շահառուին (շահառուներին) վճարելու դեպքում, իսկ ամսական հավասար վճարի չափը սահմանվում է նոր Հատուցման դեպքի համար սույն օրենքով սահմանված կարգով հաշվարկված ամսական հավասար վճարի չափով:»:
	Ընդունվել է
Ընդունվել է
Ընդունվել է
Ընդունվել է


	2. Օրենքի 5-րդ հոդվածում.

1) 1-ին մասում «արտակարգ իրավիճակների» բառը փոխարինել «ներքին գործերի» բառերով, իսկ «կամ Կառավարությանն առընթեր Հայաստանի Հանրապետության ոստիկանությունը» բառերը հանել,

2) 1-ին մասի 2-րդ կետում «հաստատող» բառից հետո լրացնել «Կառավարության սահմանած» բառերը:

3) 4-րդ մասից հետո լրացնել 5-րդ մաս` հետևյալ բովանդակությամբ.

«5. Սույն օրենքի 2֊րդ հոդվածի 5-րդ մասում նշված զինծառայողների վերաբերյալ տվյալները Հիմնադրամի խորհրդի սահմանած կարգով հրապարակվում են Հիմնադրամի պաշտոնական կայքում: Հիմնադրամի շահառուների վերաբերյալ Հիմնադրամին ներկայացված (Հիմնադրամում առկա) տեղեկությունները Հիմնադրամի շահառուների համար բարեգործական ծրագրեր իրականացնելու նպատակով կարող են տրամադրվել այդպիսի ծրագրեր իրականացնող անձանց` Հիմնադրամի խորհրդի սահմանած կարգով:»
	Ընդունվել է
Ընդունվել է
Ընդունվել է
Մասը խմբագրվել է աշխատանքային քննարկումների արդյունքներով:

	3. Օրենքի 15-րդ հոդվածը շարադրել հետևյալ խմբագրությամբ.

Հոդված 15. Դրոշմանիշային վճարը ինքնուրույն վճարելը
1. Հայաստանի Հանրապետության անունից կնքված և վավերացված պայմանագրերի դրույթների համաձայն` հարկային գործակալի պարտավորությունից ազատված անձից եկամուտ ստացող անհատ ձեռնարկատեր և նոտար չհանդիսացող ֆիզիկական անձինք տկյալ հաշվետու ժամանակաշրջանի համար դրոշմանիշային վճարը վճարում են ինքնուրույն` մինչև տվյալ հաշվետու ժամանակաշրջանին հաջորդող ամսվա 20-ը ներառյալ:

2. Դրոշմանիշային վճարներն ինքնուրույն կատարող` հարկային գործակալ չհանդիսացողից եկամուտ ստացող անհատ ձեռնարկատեր և նոտար չհանդիսացող ֆիզիկական անձինք դրոշմանիշային վճարը կատարում են մինչև տվյալ հաշվետու ժամանակաշրջանին հաջորդող տարվա մայիսի 1-ը ներառյալ, իսկ անհատ ձեռնարկատերերը և նոտարները' մինչև տվյալ հաշվետու ժամանակաշրջանին հաջորդող տարվա ապրիլի 20-ը ներառյալ, հիմք ընդունելով յուրաքանչյուր հաշվետու ժամանակաշրջանի համար սույն օրենքի 9-րդ հոդվածի 1-ին մասի 5-րդ կետով սահմանված դրոշմանիշային վճարի հաշվարկման համապատասխան բազաները:»:
	Ընդունվել է



	8. Վարչապետի աշխատակազմ
	12.06.2023թ.

	
	N 02/11.8/19902-2023

	Խնդրում եմ նախագիծը համաձայնեցնել Կենտրոնական բանկի և Պետական եկամուտների կոմիտեի հետ, ըստ անհրաժեշտության լրամշակել և ներկայացնել վարչապետի աշխատակազմ:
	Ընդունվել է



	9. Պետական եկամուտների կոմիտե
	23.06.2023թ.

	
	N 01/3-3/37884-2023

	ՀՀ պետական եկամուտների կոմիտեն քննարկել է ««Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում լրացումներ և փոփոխություններ կատարելու մասին» ՀՀ օրենքի նախագիծը, ինչի վերաբերյալ հայտնում ենք, որ դիտողություններ չկան։

Միաժամանակ, դրոշմանիշային վճարների գծով պարտավորությունների հաշվառման ինքնաշխատ համակարգի ներդրման նպատակով առաջարկում ենք նախագծում ներառել նաև «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքում հետևյալ փոփոխությունը և լրացումը նախատեսող դրույթներ։

1) «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքի 14-րդ հոդվածի 4-րդ մասը ուժը կորցրած ճանաչել։
2) «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքի 16-րդ հոդվածը լրացնել նոր 5-րդ մասով հետևյալ բովանդակությամբ՝

«5. Դրոշմանիշային վճարի պարտավորությունների հաշվառման նպատակով հարկային մարմնում վարվում են անձնական հաշվի քարտեր: Անձնական հաշվի քարտի ձևը և վարման կարգը սահմանում է Հայաստանի Հանրապետության պետական եկամուտների կոմիտեն:»։

Միաժամանակ, առաջարկում ենք վերը նշված փոփոխության և լրացման մասով ուժի մեջ մտնելու ժամկետը սահմանել 2025 թվականի հունվարի 1-ից։

Վերոնշյալի հետ կապված հայտնում ենք նաև, որ առաջարկվող փոփոխության համաձայն՝ համապատասխան փոփոխություններ և լրացումներ կատարելու անհրաժեշտություն է առաջանալու նաև ՀՀ կառավարության 02.02.2017թ. N 86-Ն որոշման մեջ։
	Ընդունվել է

Չի ընդունվել

Առաջարկում ենք առաջարկվող փոփոխությունը և լրացումը ներառել Պետական եկամուտների կոմիտեի կողմից մշակված և 23.06.2023թ. N 01/11-1/36420-2023 գրությամբ շրջանառության դրված «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքում փոփոխություններ կատարելու մասին» ՀՀ օրենքի նախագծում, որի վերաբերյալ համապատասխան առաջարկությունները ներկայացվել են Պետական եկամուտների կոմիտե` 27.06.2023թ. N ՊՆ/510/3659-2023 գրությամբ:


	10. Կենտրոնական բանկ
	17.07.2023թ.

	
	N 15.1-07/533-23

	Դիտողություններ և առարկություններ չկան:
	Ընդունվել է

	11. Վարչապետի աշխատակազմի իրավաբանական վարչություն
	01.08.2023թ.

	
	N 02/11.8/26199-2023

	Նախագծով առաջարկվող կարգավորումներին նախատեսվում է տալ հետադարձ ուժ և դրանց գործողությունը տարածել 2022 թվականի սեպտեմբերի 13-ից ծագած հարաբերությունների վրա՝ որպես հիմնավորում նշելով այն, որ փաստացի ներկա դրությամբ խնդիր է ծագել թափուր զինվորական պաշտոնի նշանակված զինվորական ծառայության մեջ չգտնվող մեկ անձի մասով, որի կապակցությամբ անհրաժեշտություն է առաջացել խնդիրը լուծել համակարգային՝ նման կարգավիճակ ունեցող անձանց ներառելով օրենքի գործողության ոլորտում: Սակայն, ինքնին, որևէ դեպքի առկայությունը չի կարող բավարար հիմք լինել Նախագծի հետադարձ ուժ տալու ժամկետի հիմնավորվածության համար՝ հաշվի առնելով այն հանգամանքը, որ կարող են լինել դեպքեր, որոնք ծագել են առավել վաղ, քան 2022 թվականի սեպտեմբերի 13-ը:
	Ընդունվել է

Իրավական տեսանկյունից դիտարկումն անհասկանալի է (որևէ դեպքի առկայություն չի կարող բավարար հիմք լինել հետադարձ ուժ տալու հիմնավորվածության համար), ինչպես նաև ՀՀ պաշտպանության նախարարությունում նման կարգավիճակով մարտական գործողությունների ժամանակ զոհված (մահացած) այլ անձ հաշվառված չէ:
Այնուամենայնիվ, հետադարձ ուժի նորմը նախագծից հանվել է:

	12. Վարչապետի աշխատակազմի պետաիրավական վարչություն
	10.08.2023թ.

	
	

	1. Նախագծի 3-րդ հոդվածի 2-րդ կետով նախատեսվում է զինծառայողների  տվյալները հատուցման հիմնադրամի խորհրդի սահմանած կարգով հիմնադրամի պաշտոնական կայքում հրապարակելու դրույթ, որի մասով հարկ ենք համարում անդրադառնալ Սահմանադրությամբ և վերջինիս հիման վրա ընդունված վերաբերելի օրենքով անձնական տվյալների պաշտպանության համար սահմանված չափանիշներին հատկապես այն պարագայում, որ նախագծին կից ներկայացված հիմնավորմամբ առաջարկվող կարգավորումը հիմնավորվում է սոսկ այն հանգամանքով, որ «Անձնական տվյալների պաշտպանության մասին» օրենքի համաձայն` անձնական տվյալների հրապարակում չի համարվում «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի հիման վրա ստեղծված հիմնադրամի կողմից անձնական տեղեկություններ հրապարակելը և օրենքում ներառված չէ Հիմնադրամի` այդ տեղեկությունները հրապարակելու մասին դրույթներ: 

Մեր, գնահատմամբ, խնդիրը պետք է դիտարկել ինչպես «Անձնական տվյալների պաշտպանության մասին» ՀՀ օրենքի 5-րդ հոդվածով սահմանված համաչափության սկզբունքի տեսանկյունից, այնպես էլ ընդհանուր առմամբ նման կարգավորում նախատեսելու պարագայում ազգային անվտանգության ապահովման առումով հնարավոր ռիսկերի առաջացման տեսանկյունից:
2. Նախագծի 3-րդ հոդվածի 1-ին կետի «բ» պարբերությամբ Կառավարությանը վերապահվում է համապատասխան հանգամանքները հաստատող փաստաթղթերը սահմանելու իրավասությունը: Հարկ է նշել, որ նախ պարզ չէ՝ ինչ է ենթադրվում «փաստաթղթեր սահմանել» եզրույթի ներքո, ուստի քննարկվող դրույթն ունի հստակեցման կարիք՝ մասնավորապես, հիմք ընդունելով Սահմանադրության 6-րդ հոդվածի 2-րդ մասի 2-րդ նախադասությունը, որով սահմանվում է, որ լիազորող նորմերը պետք է համապատասխանեն իրավական որոշակիության սկզբունքին:

Բացի այդ, Կառավարության կողմից ընդունվելիք համապատասխան ակտի ընդունման համար վերջնաժամկետ չի նախատեսվում, մինչդեռ «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի 2-րդ ենթակետի համաձայն՝ եթե օրենսդրական ակտով սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև ենթաօրենսդրական նորմատիվ իրավական ակտի ընդունման նախատեսվող ժամկետը: 
	Ընդունվել է
3-րդ հոդվածի 2-րդ կետը հանվել է:
Ընդունվել է

«բ» պարբերությունը հանվել է:

Ընդունվել է

5-րդ հոդվածի 2-րդ մասը խմբագրվել է:


